
Rezime/Abstract

Područje općine Odžak nalazi se na sjeveru Bosne i zauzima površinu od 171,4 km². Općina je okružena riječnim tokovima
Save sa sjevera, Bosne sa istoka te pobrđa Vučjaka sa jugozapada. Sjeverna granica općine poklapa se s državnom
granicom Bosne i Hercegovine i Republike Hrvatske. Istočno od Odžaka je općina Bosanski Šamac, južno općina Modriča, a
sa zapada je novoformirana općina Vukosavlje. Područje općine je pretežno ravničarsko, a u zapadnom, rubnom
dijelu,predstavljeno je brdskim padinama Vučjaka. Najviša tačkavrh Kadar visok 204 metra nadmorske visinenalazi se na
sjeverozapadu općine Odžak. Prema posljednjem popisu stanovništva domaćinstava i naselja iz 2013. godine u općini
Odžak živjelo je 21. 584 stanovnika. Predmet istraživanja ovog magistarskog rada su prirodne datosti općine Odžak sa
aspekta prostornog planiranja i donošenja prostorno-planske dokumentacije.Pored naglašenih dobrih predispozicija za
razvoj poljoprivrede,veliki riječni tokovi Save i Bosne te biljni i životinjski svijet mogu bitno utjecati na razvoj različitih
privrednih djelatnosti. Dakle, teritoriju općine Odžak karakteriše prirodni potencijal koji bi poboljšanim planskim
upravljanjem rezultirao urbanim, ali i privrednim razvojem općine, uz istovremeno poboljšanje stanja okoliša.. Dakle,
predmet istraživanja ovog rada je geografska identifikacija postojećih prirodnih obilježja i njihovi utjecaji na planiranje
područja općine Odžak. Također, u okviru ovog rada, sa geoekološkog aspekta, date su smjernice zaštite i uređenja
prirodnog okoliša općine Odžak. Rad je podijeljen u sedam cjelina gdje se u prvim cjelinama opisuje metodologija
istraživanja koja je korištena za izradu ovog rada. Potom su predstavljene osnovne geografske karakteristike područja, koje
uključuju geografski položaj općine Odžak, veličinu te osnovne fizičkogeografske i društvenogeografske odlike. Četvrto
poglavlje predstavlja analizu fizičko geografskih karakteristika područja općine Odžak u funkciji prostornog planiranja, te
su posljednja dva poglavlja posvećena analizi kvaliteta životne sredine i stanju prostornog uređenja istraživanog područja.
Za izradu ovog rada korištene su razne metodologije istraživanja od kojih su najznačajnije metode: kartografska, metoda
terenskog istraživanja, statistička metoda, komparativna, i dr. Ključne riječi: općina Odžak, prostorni plan,
fizičkogeografske karakteristike

